
Vatnsendablettur 5

Tillaga að breytingu á deiliskipulagi

Dags. 17. mars 2023

Umsögn skipulagsdeildar

1) Forsendur

Aðalskipulag Kópavogs 2019-2040 staðfest 28.12.21 gerir ráð fyrir tveimur reitum fyrir íbúðarbyggð 
umkringdu opnu svæði. Deiliskipulag: Vatnsendi, milli vatns og vegar staðfest 8. maí 2001 

2) Ferill máls 

Á fundi skipulagsráðs þann 6. mars 2023 var lagt fram erindi Sigurðar Hafsteinssonar 
byggingartæknifræðings dags. 22. nóvember 2022 f.h. lóðarhafa um breytingu á deiliskipulagi 
lóðarinnar nr. 5 við Vatnsendablett. Í breytingu felst að lóðinni verði skipt í tvær lóðir, Vatnsendablettur 
5 og 5A, og að reist verði einnar hæðar einbýlishús á nýrri lóð. Á lóðinni er í dag einnar hæðar 
einbýlishús og hesthús, núverandi byggingarmagn á lóðinni er 335,7m², lóðarstærð er 15.213 m² og 
núverandi nýtingarhlutfall á lóðinni er 0,02. Eftir breytingu yrði Vatnsendablettur 5, 13.404 m² að stærð 
með nýtingarhlutfall 0,03 og Vatnsendablettur 5A yrði 1.809 m² að stærð með nýtingarhlutfall 0,17. 
Gert er ráð fyrir að hámark bygggingarmagns á Vatnsendabletti 5A verði 300 m². Hámarkshæð 
nýbyggingar yrði 6,5 metrar og byggingarreitur 13x27m. Aðkoma yrði sameiginleg um lóð 
Vatnsendabletts 5 eftir núverandi heimkeyrslu. Einnig er lagt til að afmörkun lóðar og skipulagssvæðis 
ásamt legu reið- og göngustíga yrði uppfært í samræmi við gildandi mæliblað og núverandi legu stíga. 
Að öðru leiti verða skilmálar í gildandi deiliskipulagsáætlun óbreyttir.

Skipulagsráð samþykkir með tilvísun í 1. mgr. 43. gr. skipulagslaga nr. 123/2010 að framlögð tillaga að 
breyttu deiliskipulagi verði auglýst. Vísað til afgreiðslu bæjarráðs og bæjarstjórnar.

Þann 10. janúar 2023 staðfesti bæjarstjórn ákvörðun skipulagsráðs. 

Tillagan er sett fram á uppdráttum í mvk. 1:200 og 1:1000 ásamt skýringarmyndum dags. 12. desember 
2022, uppfært 11. janúar 2023. Kynningartíma lauk 1. mars 2023, athugasemd barst.

Erindið var lagt fram að nýju á fundi skipulagsráðs þann 6. mars 2023. Afgreiðslu var frestað og vísað 
til umsagnar skipulagsdeildar.

3) Athugasemdir og ábendingar. Umsagnir 

Á kynningartíma bárust athugasemdir og ábendingar frá:

1. Veitur, Helga Rún Guðmundsdóttir – fylgiskjal 2

1.1
Veitur benda á tæknilega tengiskilmála sem fjalla um staðsetningu inntaksrýma og heimlagna og benda 
á að nauðsynlegt er að aðkoma lagna sé tryggð. Samkvæmt skilmálunum eiga inntaksstaðir að vera 
staðsettir við útvegg að götu þar sem dreifilagnir liggja. Nauðsynlegt er að skilgreina staðsetningu 
inntaksstaða á hönnunarstigi og í samstarfi við Veitur. https://www.veitur.is/skilmalar-heimlagna 
staðsetningu inntaksstaða á hönnunarstigi og í samstarfi við Veitur. https://www.veitur.is/skilmalar-
heimlagna

Umsögn 1.1 

Þessari setningu hefur verið bætt við í greinagerð deiliskipulags breytingarinnar, 
Staðsetja skal inntaksrými og heimalagnir í samræmi við tæknilega tengiskilmála Veitna og 
nauðsynlegt er að aðkoma lagna sé tryggð.  Sérstakt samráð skal vera haft við Veitur á hönnunar- og 
uppbyggingartíma. 

4) Niðurstaða 

Þessum atriðum hefur verið bætt við í greinagerð deiliskipulag breytingarinnar  Að öðru leiti þá er það 
mat skipulagsdeildar að framlög tillaga að breyttu deiliskipulagi sé í samræmi við gildandi aðalskipulag 
Kópavogs og hafi óveruleg áhrif á aðlægar lóðar.

